
           2018 вося ӧшым тӧлысь 20 лунӧ
1 статья. Пыртны “Россия Федерацияса гражданалы – Коми Республика мутасын уна патераа керкаяс пайӧн стрӧитӧмын участвуйтысьяслы канмусянь отсӧг сетан мераяс да налысь инӧдъяс да оланпас серти интересъяс дорйӧм могысь содтӧд гарантияяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 63 №,      1550 ст.; 2013, 17 №, 341 ст.; 2014, 13 №, 215 ст.; 2018, 10 №, 176 ст.) татшӧм вежсьӧмъяс:
1) 41 статьяса 1 юкӧнӧ содтыны татшӧм сюрӧса мӧд абзац:
“Россия Федерацияса гражданаӧн Коми Республика мутасын меститчысь олан пунктъясын оланін серти быть пасйысьӧм йылысь тайӧ юкӧнса медводдза абзацлӧн положениеясыс оз паськавны Россия Федерацияса граждана вылӧ, кодъясӧс пыртӧма стрӧитысьӧн инӧд торкалӧм улӧ веськалӧм гражданалӧн реестрӧ мытшӧда объект серти, мый меститчӧ Коми Республикаын ӧти профиля муниципальнӧй юкӧнлӧн (монокарлӧн) мудоръясын, кодъяс босьтісны мытшӧда объект пайӧн стрӧитӧмын участвуйтан сёрнитчӧм серти коран инӧдсӧ наследуйтан пӧрадокын.”;
2) 6 статьяса 1 юкӧнӧ содтыны татшӧм сюрӧса мӧд абзац:
“Тайӧ Оланпаслӧн 2 статьяса 21 пункт, 41 статья вынаӧсь 2019 вося ода-кора тӧлысь 1 лунӧдз.”.
2 статья. Пыртны “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь”       Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 23 №, 334 ст.; 2016, 1 №, 6 ст.; 4 №, 52 ст.; 12 №,      152 ст.; 17 №, 226 ст.; 18 №, 251 ст.; 2017, 26 №, 461 ст.; 2018, 6 №, 94 ст.; 10 №, 176 ст.; 17 №, 303 ст.; 304 ст.) татшӧм вежсьӧм:
11 статьяса 1 юкӧнӧ содтыны татшӧм сюрӧса мӧд абзац:
“Тайӧ Оланпаслӧн 1 статьяса 4 пунктын медводдза – нёльӧд абзацъяс, “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн             1 статьяса 4 пунктӧн урчитӧм Коми Республикаса канму уджмогъяс збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь вичмӧдан субвенция мында арталан методикаын 1 пунктлӧн медводдза абзац, 1 пунктлӧн 1 пунктувса квайтӧд, дас сизимӧд абзацъяс, 2 пунктлӧн медводдза абзац, 2 пунктлӧн 1 да 2 пунктувъяс (Оланпас дорӧ 4 содтӧд) “Россия Федерацияса гражданалысь – Коми Республика мутасын уна патераа керкаяс пайӧн стрӧитӧмын участвуйтысьяслысь инӧдъяс да оланпас серти интересъяс дорйӧмкӧд йитчӧм юалӧмъяс серти Коми Республикаса ӧткымын оланпастэчас актӧ вежсьӧмъяс пыртӧм йылысь” 2018 во сора тӧлысь 4 лунся 52-РЗ №-а Коми Республикаса Оланпаслӧн редакцияын вынаӧсь 2019 вося ода-кора тӧлысь 1 лунӧдз.”.
3 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.
Коми Республикаса Юралысь 

